KEMENTERIAN PELANCONGAN, SENI DAN BUDAYA MALAYSIA

1.

GARIS PANDUAN PERMOHONAN BAHARU LESEN PEMANDU
PELANCONG SEMENTARA (BAGI PEGAWAI DAGANG/

PERMASTAUTIN TETAP/SPOUSE PROGRAM)

SYARAT PERMOHONAN

a) Bukan Warganegara Malaysia

Warganegara asing yang bekerja sepenuh _masa dengan mana-
mana Syarikat Perniagaan Pengendalian Pelancongan dan
Perniagaan Agensi Pengembaraan (TOBTAB) yang mempunyai lesen
sah TOBTAB (Inbound) daripada Kementerian Pelancongan, Seni dan
Budaya Malaysia (MOTAC) serta mempunyai Pas Penggajian (Permit
Kerja) Business Consultant cum Tour Guide yang sah dan belum
tamat tempoh (khas sebagai Pemandu Pelancong daripada
Jabatan Imigresen Malaysia); atau

Warganegara _asing yang berkahwin dengan Warganegara
Malaysia (Spouse Program); atau

Isteri dan anak-anak kepada diplomat-diplomat asing di Malaysia;
dan

Penduduk tetap yang telah mendapat sah taraf permastautin tetap;

Nota :

Semua pemohon lesen sementara Pemandu Pelancong perlu fasih dalam
bahasa-bahasa tertentu sahaja selain daripada Bahasa Malaysia/Bahasa
Inggeris/Bahasa Tamil/Bahasa Cina dan dialeknya.

b)

c)

d)

Umur : Telah mencapai umur 18 tahun pada tarikh
permohonan dibuat.

Kesihatan : Sihat dari seqgi fizikal, mental dan bebas
daripada sebarang penyakit berjangkit.

Kelakuan : Tidak mempunyai rekod jenayah dan
melepasi tapisan oleh pihak Jabatan
Imigresen Malaysia.

TATACARA PERMOHONAN

a)

b)

d)

Pemohon diwajibkan untuk menghadiri dan lulus peperiksaan Kursus
Asas Pemandu Pelancong yang dianjurkan oleh Institut Latihan
Pelancongan yang dilesenkan oleh MOTAC;

Permohonan untuk mengikuti Kursus Asas Pemandu Pelancong perlu
dikemukakan melalui Syarikat Perniagaan Pengendalian Pelancongan
dan_Agensi_Pengembaraan, iaitu tempat individu berkenaan sedang
berkhidmat bagi calon Pegawai Dagang;

Pemohon hendaklah lulus tapisan kelayakan dalaman MOTAC yang
dilaksanakan oleh Bahagian Pembangunan Industri sebelum
menghadiri Kursus Asas Pemandu Pelancong;

Permohonan lesen baharu Pemandu _Pelancong hendaklah
dikemukakan kepada Bahagian Pelesenan Pelancongan, MOTAC
dalam tempoh tiga (3) bulan daripada tarikh surat kelulusan Kursus
Pemandu Pelancong ; dan

Permohonan hendaklah dibuat secara dalam talian melalui
WWW.Spip.gov.my dan turut mengemukakan salinan dokumen sokongan.

DOKUMEN SOKONGAN YANG DIPERLUKAN

a)

b)

Satu (1) salinan kad pengenalan dan pasport pemohon berwarna;

Satu (1) salinan surat permohonan daripada individu berkenaan berserta
resume;

c) Satu (1) keping gambar warna terbaru ukuran pasport;

d) Satu (1) salinan Pas Penggajian (Permit Kerja);

e) Satu (1) salinan surat majikan pemohon (pegawai dagang) yang sedang
berkhidmat sepenuh masa yang mengandungi sokongan _dan
pengesahan bahawa pemohon adalah pekerja sepenuh masa syarikat
berkenaan berserta dengan Penyata Social Security Organization
(SOCSO)/PERKESO (Pertubuhan Keselamatan Sosial); dan

f) Satu (1) salinan surat akuan kesihatan terperinci daripada Pegawai
Perubatan berlesen dan bertauliah;

TEMPOH LESEN

Tempoh maksimum lesen adalah setahun dan tertakluk kepada tempoh
sah laku Pas Penggajian (Permit Kerja). Sah laku Pas Penggajian (Permit
Kerja) hendaklah sekurang-kurangnya setahun semasa permohonan
dikemukakan. Adalah menjadi tanggungjawab syarikat untuk memaklumkan
kepada Pesuruhjaya Pelancongan sekiranya berlaku pertukaran
majikan/penamatan perkhidmatan.

FI YANG PERLU DIBAYAR

a) Fiproses sebanyak RM10.00 bagi setiap permohonan dalam bentuk Bank
Deraf/Kiriman Wang/Wang Pos atas nama Pesuruhjaya Pelancongan atau
bayaran secara atas talian (www.spip.gov.my); dan

b) Fi_lesen sebanyak RM50.00 (setahun) dikemukakan apabila permohonan
diluluskan dalam bentuk Bank Deraf/Kiriman Wang/Wang Pos atas nama
Pesuruhjaya Pelancongan atau bayaran secara dalam talian
(Www.spip.gov.my).

Nota:
Nama pemohon, nombor kad pengenalan dan nombor telefon hendaklah ditulis

dengan terang dan jelas di belakang Bank Deraf/Kiriman Wang/Wang Pos
berkenaan.

PIAGAM KELULUSAN

5 hari bekerja apabila fi pemprosesan telah dibayar dan permohonan lengkap,
teratur serta sempurna diterima daripada pemohon melalui SPIP kepada
Pejabat MOTAC Negeri ataupun Ibu Pejabat.

TARIKH KUAT KUASA

Garis Panduan ini adalah berkuat kuasa mulai 30 Jun 2021.

